
ಶ್ರೀ  ಹಯಗ್ರೀವಾಯ ನಮಃ ।
ಹರಿಃ ಓಂ

ಮತ್ಸ್ಯೋ   ಮಹಾಲಯಾಂಭೋಧಿಸಂಚಾರೀಮನುಪಾಲಕಃ ।
ಮಹೀನೌಕಾಪ್ಱಿಷ್ಟದೇಶೋ  ಮಹಾಸುರವಿನಾಶನಃ ॥ ೧॥
ಮಹಾಮ್ನಾಯಗಣಾಹರ್ತ್ರಾ  ಮಹನೀಯಗುಣಾದ್ಭುತಃ  ।
ಮರಾಲವಾಹವ್ಯಪನಚ್ಛೇತ್ತಾ   ಮಥಿತಸಾಗರಃ ॥ ೨॥
ಮಹಾಸತ್ವೋ ಮಹಾಯಾದೋ ಗಣಭುಙ್ಮಧುರಾಕೃತಿಃ  ।
ಮದೋಲ್ಲುಂಠನಸಂಕ್ಷುಬ್ಧ   ಸಿಂಧುಭಂಗಹತೋರ್ಥ್ವಖಃ  ॥ ೩॥
ಮಹಾಶಯೋಮಹಾಧೀರೋಮಹೌಷಧಿಸಮುದ್ಧರಃ  ।
ಮಹಾಯಶಾಮಹಾನಂದೋಮಹಾತೇಜಾಮಹಾವಪುಃ ॥ ೪॥
ಮಹೀಪಂಕವೃಷತ್ಪೃಷ್ಠೋ   ಮಹಾಕಲ್ಪಾರ್ಣವಹ್ರದಃ   ।
ಮಿತ್ರಶುಭ್ರಾಂಶುವಲಯನೇತ್ರೋ   ಮುಖಮಹಾನಭಾಃ ॥ ೫॥
ಮಹಾಲಕ್ಷ್ಮೀನೇತ್ರರೂಪಗರ್ವಸರ್ವಂಕಷಾಕೃತಿಃ    ।
ಮಹಾಮಾಯೋಮಹಾಭೂತಪಾಲಕೋಮೃತ್ಯುಮಾರಕಃ  ॥ ೬॥
ಮಹಾಜವೋಮಹಾಪೃಚ್ಛಚ್ಛಿನ್ನಮೀನಾದಿರಾಶಿಕಃ    ।
ಮಹಾತಲತಲೋಮರ್ತ್ಯಲೋಕಗರ್ಭೋ ಮರುತ್ಪತಿಃ  ॥ ೭॥
ಮರುತ್ಪತಿಸ್ಥಾನಪೃಷ್ಟೋ   ಮಹಾದೇವಸಭಾಜಿತಃ ।
ಮಹೇಂದ್ರಾದ್ಯಖಿಲಪ್ರಾಣಿಮಾರಣೋ   ಮೃದಿತಾಖಿಲಃ ॥ ೮॥
ಮನೋಮಯೋಮಾನನೀಯೋಮನಸ್ವೀ ಮಾನವರ್ಧನಃ ।
ಮನೀಷಿಮಾನಸಾಂಭೋಧಿಶಾಯೀಮನುವಿಭೀಷಣಃ ॥ ೯॥
ಮೃದುಗರ್ಭೋಮೃಗಾಂಕಾಭೋಮೃಗ್ಯಪಾದೋ ಮಹೋದರಃ ।
ಮಹಾಕರ್ತರಿಕಾಪುಚ್ಛೋ ಮನೋದುರ್ಗಮವೈಭವಃ ॥ ೧೦॥
ಮನೀಷೀಮಧ್ಯರಹಿತೋ ಮೃಷಾಜನ್ಮಾ ಮೃತವ್ಯಯಃ  ।

ಮೋಘೇತರೋರುಸಂಕಲ್ಪೋ ಮೋಕ್ಷದಾಯೀಮಹಾಗುರುಃ ॥ ೧೧॥
ಮೋಹಾಸಂಗಸಮುಜ್ಜೃಂಭತ್ಸಚ್ಚಿದಾನಂದವಿಗ್ರಹಃ     ।
ಮೋಹಕೋಮೋಹಸಂಹರ್ತಾಮೋಹದೂರೋಮಹೋದಯಃ ॥ ೧೨॥
ಮೋಹಿತೋತ್ತಾರಿತಮನುರ್ಮೋಚಿತಾಶ್ರಿತಕಶ್ಮಲಃ    ।
ಮಹರ್ಷಿನಿಕರಸ್ತುತ್ಯೋ   ಮನುಜ್ಞಾನೋಪದೇಶಕಃ  ॥ ೧೩॥
ಮಹೀನೌಬಂಧನಾಹೀಂದ್ರರಜ್ಜುಬದ್ಧೈಕಶ   ‍ೃಂಗಕಃ ।
ಮಹೋವಾತಹತೋರ್ವೀನೌಸ್ತಂಭನೋ ಮಹಿಮಾಕರಃ ॥ ೧೪॥
ಮಹಾಂಬುಧಿತರಂಗಾಪ್ತಸೈಕತೀಭೂತವಿಗ್ರಹಾಗಃ   ।
ಮರಾಲವಾಹನಿದ್ರಾಂತಸಾಕ್ಷೀ   ಮಧುನಿಷೂದನಃ ॥ ೧೫॥
ಮಹಾಬ್ಧಿವಸನೋ ಮತ್ತೋ ಮಹಾಮಾರುತವೀಜಿತಃ ।
ಮಹಾಕಾಶಾಲಯೋಮೂರ್ಛತ್ತಮೋಂಬುಧಿಕೃತಾಪ್ಲವಃ   ॥ ೧೬॥
ಮೃದಿತಾಬ್ಜಾರಿವಿಭವೋ ಮುಷಿತಪ್ರಾಣಿಚೇತನಃ  ।
ಮೃದುಚಿತ್ತೋ ಮಧುರವಾಙ್ಮೃಷ್ಟಕಾಮೋ  ಮಹೇಶ್ವರಃ  ॥ ೧೭॥
ಮರಾಲವಾಹಸ್ವಾಪಾಂತ  ದತ್ತವೇದೋ ಮಹಾಕೃತಿಃ ।
ಮಹೀಶ್ಲಿಷ್ಟೋ   ಮಹೀನಾಥೋಮರುನ್ಮಾಲಾಮಹಾಮಣಿಃ  ॥ ೧೮॥
ಮಹೀಭಾರಪರೀಹರ್ತಾಮಹಾಶಕ್ತಿರ್ಮಹೋದಯಃ  ।
ಮಹನ್ಮಹಾನ್ಮಗ್ನಲೋಕೋ   ಮಹಾಶಾಂತಿರ್ಮಹನ್ಮನಾಃ  ॥ ೧೯॥
ಮಹಾವೇದಾಭಿಸಂಚಾರೀಮಹಾತ್ಮಾ ಮೋಹಿತಾತ್ಮಭೂಃ ।
ಮಂತ್ರಸ್ಮೃತಿಭ್ರಂಶಹೇತುರ್ಮಂತ್ರಕೃನ್ಮಂತ್ರಶೇವಧಿಃ       ॥ ೨೦॥
ಮಂತ್ರಮಂತ್ರಾರ್ಥ   ತತ್ತ್ವಜ್ಞೋ   ಮಂತ್ರಾರ್ಥೋ ಮಂತ್ರದೈವತಮ್  ।
ಮಂತ್ರೋಕ್ತಕಾರಿಪ್ರಣಯೀ   ಮಂತ್ರರಾಶಿಫಲಪ್ರದಃ   ॥ ೨೧॥
ಮಂತ್ರತಾತ್ಪರ್ಯವಿಷಯೋ  ಮನೋಮಂತ್ರಾದ್ಯಗೋಚರಃ   ।
ಮಂತ್ರಾರ್ಥವಿತ್ಕೃತಕ್ಷೇಮೋ   ರಾಮಂರಕ್ಷತು ಸರ್ವತಃ ॥ ೨೨॥
॥ ಇತಿಮಕಾರಾದಿ ಶ್ರೀ  ಮತ್ಸ್ಯಾಷ್ಟೋತ್ತರಶತನಾಮಸ್ತೋತ್ರಮ್      ಪರಾಭವ
ಶ್ರಾವಣಶುದ್ಧ  ಪೂರ್ಣಿಮಾಯಾಂಲಿಖಿತಾರಾಮೇಣಸಮರ್ಪಿತಾಚ
ಶ್ರೀ  ಹಯಗ್ರೀವ  ಭಗವಚ್ಚರಣಾರವಿಂದಯೋರ್ವಿಜಯತಾಂತರಾಮ್  ॥

